
MINUTI 

 

Laqgħa tal-Kunsill Lokali Ix-Xagħra 

 

It-Tmien Leġislatura 

 

Laqgħa Numru Ħamsa (05) 

 

 25 ta’ Settembru 2019 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 
fi Vjal it-Tmienja ta’ Settembru, Xagħra Għawdex, fis-6.00 ta’ filgħaxija. 
 
PREŻENTI: 
 
Dr. Christian Zammit - Sindku 
Aaron Agius – Viċi Sindku 
Stefan Bajada – Kunsillier 
Victor John Curmi – Kunsillier 
Anthony Attard - Kunsillier 
 
Thomas Bajada – Ambaxxatur Lokali taż-Żgħażagħ 
 
ASSENTI B’APOLOĠIJI (Skont Ordni Permanenti 15A (5): 
 
n/a 
 
UFFIĊJAL PREŻENTI: 
 
Ivan Attard – Segretarju Eżekuttiv 

Minuti 
 
Is-Sindku Dr. Christian Zammit ippresieda l-laqgħa. 
 
 
5.1  Qari tal-ittri ta’ apoloġiji 

 
5.1.1 Ma ġewx ippreżentati ittri ta’ apoloġiji mill-Kunsilliera għal din il-laqgħa.  
 
 
5.2 Konsiderazzjoni u Approvazzjoni tal-Minuti 

 

5.2.1 Il-Kunsill approva unanimament il-minuti tal-laqgħa numru 04 li saret nhar 
il-Ħamis 22 ta’ Awwissu 2019 wara li ssir il-korrezzjoni approvata.  

 
 

5.3  Komunikazzjonijiet tas-Sindku 

 

5.3.1  Is-Sindku Dr. Christian Zammit informa lill-Kunsill li nhar it-Tnejn 30 ta’ 

Settembru 2019 ser jingħata bidu għax-xogħol ta’ asfaltar ta’ parti minn 

Triq Ta’ Gajdoru wara laqgħa li saret illum mal-kumpanija Road Supplies 

Limited u mal-Perit Edward Scerri. Ix-xogħol fuq Triq Masri ser jibda 

immedjatament wara li jintemm ix-xogħol fuq Triq Ta’ Gajdoru. Dawn ix-

xogħlijiet qed ikunu iffinanzjati mill-Ministeru għal Għawdex. 

 

Fir-rigward tax-xogħlijiet proposti fi Triq Masri, il-Kunsill qabel li għandna 

ninkarigaw lill-Perit Edward Scerri sabiex jagħmel stima għax-xogħol ta’ 

katusi li jwaddbu l-ilma li jinżel minn Triq Marsalforn għal Triq Masri, 

liema stima titressaq għall-approvazzjoni fil-laqgħa li jmiss tal-Kunsill.  

 

Il-Kunsill qabel li għandna ninfurmaw lir-residenti ta’ Triq Masri sabiex 

ninfurmawhom li x-xogħlijiet ser jibdew fil-jiem li ġejjin biex jekk 

għandhom bżonn jgħaddu xi servizzi tad-drenaġġ jagħmlu dan qabel jew 

waqt li jkunu għaddejjin ix-xogħlijiet.  

Il-Viċi Sindku Aaron Agius innota li fi Triq Gajdoru qed jiġu ipparkjati xi 

karozzi mingħajr pjanċi ta’ reġistrazzjoni. Is-Segretarju Eżekuttiv innota li 

diġà sar rapport lil Transport Malta dwar dawn il-vetturi u ser nibagħtu 

reminder. 

 

5.3.2 Is-Sindku Dr. Christian Zammit informa lill-Kunsill li nhar it-Tnejn 23 ta’ 
Settembru ingħata bidu għax-xogħol ta’ tindif ta’ Triq Għajn Wajtar. Dan 
wara li l-Kunsill Lokali bagħat ittra legali lill-kuntrattur Peter Paul Said 
sabiex neżiġu li x-xogħlijiet jitlestew saż-żmien stipulat u li jsiru kif 
suppost. Wara li jitlesta x-xogħol fuq Triq Għajn Wajtar, ser jingħata bidu 
għax-xogħol f’parti minn Triq Għajn Meddew. Dawn ix-xogħlijiet qed jiġu 
iffinanzjati minn fondi tal-Miżura 4.3 tal-Unjoni Ewropea. 

 
 Fir-rigward tax-xogħol fi Triq Għajn Wajtar, il-Kunsill qabel li għandna 

niktbu formalment lill-Perit Edward Scerri u lill-kuntrattur Peter Paul Said 
sabiex nassiguraw li x-xogħol jsir bil-galbu b’tali mod li ma jkunx hemm il-
ħotob li kien hemm fi Triq Sruġ u li x-xogħlijiet ikunu sorveljati kif 
suppost. Ser naraw ukoll x’miżuri jridu jittieħdu sabiex l-ilma jaqleb għal 
nofs it-triq u mhux għal ġol-għelieqi privati.    

 
 Fuq proposta tal-Kunsillier Victor Curmi, il-Kunsill qabel li fir-rigward tax-

xogħol ta’ Triq Għajn Meddew għandna ninfurmaw lill-bdiewa li 
għandhom ir-raba’ fl-inħawi sabiex naraw kif l-aħjar li jsir ix-xogħol biex l-
ilma ma jaqlibx għal ġol-għelieqi tagħhom.  

 
 Il-Viċi Sindku Aaron Agius innota li fi Triq Għajn Meddew hemm żona li 

għandha bżonn tiġi irranġata b’ħitan tas-sejjieħ u landscaping.  Wara 
diskussjoni, il-Kunsill qabel li għandna nitkellmu mad-Direttorat ta’ Eko 
Għawdex fi ħdan il-Ministeru għal Għawdex rigward il-possibilita’ ta’ 
assistenza min-naħa tagħhom f’dan ir-rigward.  

 
5.3.3 Is-Sindku Dr. Christian Zammit informa lill-Kunsill li l-bord ta’ 

aġġudikazzjoni li nħatar mill-Kunsill sabiex jevalwa l-erba’ sejħiet pubbliċi 
għall-offerti ikkonkluda x-xogħol tiegħu fil-jiem li għaddew u qed iressaq 
ir-rapporti tiegħu għall-approvazzjoni tal-Kunsill.  

 
 Wara diskussjoni, l-erba’ rapporti ġew approvati unanimament. 

Is-Sindku qal li immedjatament għandna ninkarigaw lill-Perit Edward 
Scerri li kellu l-irħas offerta sottomessa għal servizzi professjonali ta’ Perit 
sabiex wara li jintemm iż-żmien stipulat tal-appell, jibda mill-ewwel ix-
xogħol fuq id-drafting tat-tender għal masterplan dwar l-immaniġġjar tat-
traffiku fil-qalba tal-lokalita’ tagħna. 

 
 Fir-rigward tat-tender tal-bankini, il-Kunsill qabel li għandna nimxu mar-

rakkomandazzjoni tal-bord ta’ aġġudikazzjoni u dan it-tender jiġi 
ikkanċellat u jinħareġ ieħor fuq accelerated procedure.   

 
5.3.4 Is-Sindku Dr. Christian Zammit informa lill-Kunsill li wara t-talbiet li saru 

sabiex jiġi iffinanzjat il-proġett tas-sistema ta’ illuminazzjoni ġdida fi Vjal 
it-Tmienja ta’ Settembru, il-Ministeru għal Għawdex aċċetta li jiffinanzja 
80% ta’ dan il-proġett sa massimu ta’ € 100,000. Dan bil-kundizzjoni li ma 
jkun hemm l-ebda Ministeru jew entita’ oħra li tiffinanzja l-istess proġett u 
għaldaqstant l-20% li fadal iridu jinħarġu mill-allokazzjoni tal-Kunsill.  

 
 Wara diskussjoni, il-Kunsill aċċetta din l-offerta u l-kuntratt għall-għoti ta’ 

dawn il-fondi ser jiġi iffirmat fil-jiem li ġejjin. Il-Kunsill qabel ukoll li 
għandna ninkarigaw lill-inġinier Mario Galea sabiex jibda jipprepara d-
dokument tal-offerta pubblika sabiex din l-offerta tkun tista’ tinħareġ mill-
aktar fis u jitressaq għall-approvazzjoni tal-Kunsill fil-laqgħa li jmiss. Dan 
fid-dawl tal-fatt li l-kuntratt jobbliga lill-Kunsill sabiex jimplimenta dan il-
proġett fis-sena 2020. 

 
 Il-Kunsill qabel li fid-dokument tal-offerta pubblika għandna ninkludu 

klawsola li tgħid li x-xogħol għandu jiġi finalizzat sal-aħħar ta’ Ottubru 
2020 sabiex il-claims jiġu sottomessi sal-aħħar tal-istess sena.  

 
5.3.5 Is-Sindku Dr. Christian Zammit informa lill-Kunsill li bdejna bil-

preparamenti tagħna għall-organizazzjoni tal-Kunċert annwali ta’ żmien il-
Milied li ser isir nhar is-Sibt 28 ta’ Diċembru 2019 fis-7.30pm fil-Knisja 
Bażilika ta’ Marija Bambina.  

 
Is-Sindku informa lill-Kunsill li s-Surmast Joseph Debrincat li kien 
oriġinarjament aċċetta l-inkarigu li jidderieġi l-Kunċert ta’ din is-sena 
qalilna li ma jistax imexxi hu minħabba impenji oħra. Is-Sindku qal li wara 

li fittixna diversi Surmastrijiet li lesti jidħlu għal dan l-impenn, instab is-
Surmast Colin Attard li aċċetta li jmexxi dan il-Kunċert bis-sehem tal-Kor 
Gaulitanus u l-Gaulitanus Orchestral Ensemble. Il-budget għal dan il-
Kunċert huwa ta’ madwar € 4000 li huwa l-istess budget li jalloka l-Kunsill 
għal din l-attivita’ mużikali minn sena għal oħra.  
 
Il-Kunsill aċċetta din ir-rakkomandazzjoni. Bħalma ġara fis-snin 
preċedenti, ser nibagħtu stedina lill-President ta’ Malta, l-E.T. Dr. George 
Vella, sabiex jattendi għal din l-attivita’ li matulha jinġabru fondi b’riżq il-
Malta Community Chest Fund.  

 
5.3.6 Is-Sindku Dr. Christian Zammit propona u l-Kunsill qabel unanimament li 

għandna ninkarigaw lill-kumpanija D Illumination Limited biex tipprovdi s-

servizz tat-tiżjin ta’ Pjazza l-Vitorja u Vjal it-Tmienja ta’ Settembru għall-

festi tal-Milied. 

 

Il-Kunsillier Victor Curmi propona li jsir tiżjin addizjonali tal-Milied fil-

pjazza quddiem il-Knisja ta’ Ġesu’ Nazzarenu, Pjazza Sant’Anton u l-

Pjazza tal-Kortoll. Peress li ma kienx hawn qbil dwar din il-proposta 

minħabba li fix-Xagħra hawn żoni oħrajn li jixirqilhom tiżjin tal-Milied, il-

Kunsill iddeċieda li għandna niltaqgħu mal-kuntrattur Peter Azzopardi 

sabiex naraw x’jista’ joffrilna min-naħa tiegħu jekk aħna nżidu l-budget 

allokat għal dan is-servizz. Dan sabiex tittieħed deċiżjoni dwar dan fil-

laqgħa li jmiss.   

 
5.3.7 Is-Sindku Dr. Christian Zammit informa lill-Kunsill li sad-data tal-għeluq 

tas-sottomissjonijiet ta’ applikazzjonijiet biex jimtela’ l-post vakanti ta’ 
uffiċjal eżekuttiv fi skala 13 fuq bażi full time, kien hemm sottomissjoni 
waħda tas-Sinjorina Manolita Farrugia li diġa’ hija impjegata magħna bħala 
skrivana fi skala 15 fuq bażi back-to-back. Dan peress li skont il-proċeduri 
tad-Dipartiment tal-Gvern Lokali, din is-sejħa trid tinħareġ l-ewwel bħala 
sejħa interna.  

 
 Għaldaqstant, is-Sindku propona u l-Kunsill qabel li għandu jinħatar bord li 

jkun magħmul mis-Sindku nnifsu, il-Kunsillier Victor Curmi u l-Kunsillier 
Anthony Attard sabiex jagħmel l-interview lil din l-applikanta. Il-Kunsill 

qabel li din l-interview għandha ssir nhar is-Sibt 5 ta’ Ottubru 2019 fl-10am 
fl-uffiċċju amministrattiv.  

 
5.3.8 Is-Sindku Dr. Christian Zammit informa lill-Kunsill li bdejna naħsbu fi 

pjan sabiex l-uffiċċju amministrattiv tal-Kunsill jiġi rilokat għall-post fejn 
preżentament tinsab il-librerija pubblika ‘Patri Ġiġi Camilleri’. Dan sabiex 
l-uffiċċju jkun aċċessibbli għal kulħadd, b’mod partikolari għall-persuni 
anzjani u dawk b’diżabilita’. 

  
 Is-Sindku ippreżenta l-pjanta proposta kif preparata mill-Perit Edward 

Scerri sabiex tkun tista’ ssir din ir-rilokazzjoni. Il-Kunsill qabel 
unanimament mal-pjanta kif proposta u ser niġbru l-kwotazzjonijiet għax-
xogħlijiet ta’ aluminju u għamara li hemm bżonn isiru sabiex parti mill-bini 
tal-librerija pubblika jiġi konvertit b’mod adekwat għal customer care 

office tal-Kunsill.  
 

Wara diskussjoni, il-Kunsill qabel unanimament li s-servizzi ta’ ħlasijiet ta’ 
permessi, ċitazzjonijiet, ħlasijiet tal-qbiela u l-liċenzji tan-negozji flimkien 
mas-servizzi kollha ta’ customer care jiġu rikolati għall-uffiċċju li ser 
ikollna fil-bini tal-librerija mit-2 ta’ Jannar 2020. Il-Kunsill qabel 
unanimament li l-iskrivani Manolita Farrugia u David Vella għandhom 
jibdew joperaw minn dan l-uffiċċju mit-2 ta’ Jannar li ġej filwaqt li l-
Assistant Principal Josephine Sultana u s-Segretarju Eżekuttiv Ivan Attard 
jibqgħu jaħdmu mill-uffiċini eżistenti u jkunu aktar iffokati fuq proġetti 
infrastrutturali, day centre tal-anzjani, applikazzjonijiet għal fondi taħt 
skemi diversi u l-implimentazzjoni tad-deċiżjonijiet meħuda fil-laqgħat tal-
Kunsill.   

 
 Rigward il-ġranet u l-ħinijiet u li fihom tkun miftuħa l-librerija pubblika 

‘Patri Ġiġi Camilleri SJ’, il-Kunsillier Victor Curmi innota b’dispjaċir li l-
librerija mhix qed tkun miftuħa nhar ta’ Sibt u li dan ma jagħmilx sens fiċ-
ċirkustanzi tal-lum. Is-Segretarju Eżekuttiv innota li fil-passat riċenti l-
librerija kienet tiftaħ nhar ta’ Sibt pero’ kienu nqalgħu xi problemi loġistiċi 
minħabba nuqqas ta’ riżorsi umani.  

 
Wara diskussjoni, il-Kunsill qabel li għax-xhur ta’ Ottubru, Novembru u 
Diċembru 2019, il-librerija għandha tiftaħ kull nhar ta’ Sibt bejn id-9.00am 

u l-11.00am u jkun hemm il-librara attwali Marthese Bajada biex taqdi lir-
residenti li jitolbu dan is-servizz. Mill-1 ta’ Jannar 2020 ‘il quddiem, il-
Kunsill qabel li dan is-servizz għandu jingħata mill-istess persuna li jkun 
imissha tiftaħ l-uffiċċju tal-customer care tal-Kunsill nhar ta’ Sibt.    

 
5.3.9 Is-Sindku Dr. Christian Zammit informa lill-Kunsill li aktar kmieni illum 

saret laqgħa mas-Sur Rueben Said, head ta’ Transport Malta u mal-Perit 
Edward Scerri rigward it-traffic managements proposti għall-pjazza ta’ 
quddiem il-Mitħna ta’ Kola u għall-junction bejn Triq Knisja u Triq Tas-
Sruġ. Is-Sindku qal li dawn it-traffic managements ġew approvati u ser jiġu 
implimentati fil-jiem li ġejjin.  

 
 Is-Sindku informa lill-Kunsill li ħadna nota tal-proposti li ġew imqajma 

mill-Kunsilliera fil-laqgħat preċedenti rigward diversi traffic managements 

oħrajn u diġa’ inkarigajna lill-Perit Edward Scerri sabiex jipprepara d-
dokumentazzjoni neċessarja sabiex tkun tista’ eventwalment titressaq għall-
approvazzjoni ta’ Transport Malta. Dawn jinkludu, fost l-oħrajn, it-traffic 

management fit-trejqa wara Il-Loġġa Boutique Hotel, it-traffic management 

fiż-żona qrib il-kamra tad-dawl tal-Enemalta fi Triq Knisja u t-traffic 

management fil-junction bejn it-Toroq Vestru, Tiġrija u Patri Mattew 
Sultana.  

 
5.3.10 Is-Sindku Dr. Christian Zammit informa lill-Kunsill li l-Kunsill ta’ 

Carmignano fl-Italja bagħat stedina lil delegazzjoni ta’ tliet persuni mill-
Kunsill Lokali tagħna sabiex tattendi għall-festival tal-agrikultura u tin li 
ser isir nhar is-Sibt 19 u l-Ħadd 20 ta’ Ottubru 2019. Wara diskussjoni, il-
Kunsill qabel li s-Sindku flimkien mal-Kunsilliera Victor Curmi u Anthony 
Attard għandhom jattendu għal dan il-festival għan-nom tal-Kunsill.   

 
5.3.11 Is-Sindku Dr. Christian Zammit ta aġġornament lill-Kunsill rigward il-

kwistjoni li nqalgħet riċentament fuq il-ftuħ tax-xelter tal-gwerra fi Pjazza 
l-Vitorja. Huwa qal li wara li attenda għaċ-ċerimonja tal-inawgurazzjoni 
tal-esebizzjoni li qed issir mill-artist Franċiż Rafael Labro li saret nhar is-
Sibt 14 ta’ Settembru 2019, huwa elenka numru ta’ nuqqasijiet li kien 
hemm waqt din l-attivita’ inkluż it-twaħħil tal-banner ‘Gozo Catacombs’ 
fuq is-sit. 

Is-Sindku qal li huwa ġibed l-attenzjoni dwar dan lill-Ministeru għal 
Għawdex li assista finanzjarjament fl-organizazzjoni ta’ din l-esebizzjoni, 
Heritage Malta, is-Sovrintedneza tal-Patrimonja Kulturali, id-Dipartiment 
tal-Kultura fi ħdan il-Ministeru għal Għawdex, id-Dipartiment tal-Artijiet li 
ħareġ il-permess biex issir din l-attivita’ fi propjeta’ pubblika, lill-Pulizija u 
saħansitra lill-Onorevoli Prim Ministru. Is-Sindku Dr. Christian Zammit 
irringrazzja pubblikament lill-Pulizija u b’mod partikolari lis-Supretindent 
Maurice Curmi għall-intervent f’waqtu sabiex, wara diversi tentattivi għal 
diversi jiem, nhar it-Tnejn 23 ta’ Settembru fil-5.15am tneħħa l-banner 

‘Gozo Catacombs’ li kien qed ikun ta’ ingann għat-turisti peress li l-uniċi 
katakombi li nstabu f’Għawdex huma dawk ta’ Għar Gerduf fil-limiti Ta’ 
Kerċem.   
 
Il-Kunsillier Anthony Attard innota li huwa tal-mistħija kif il-Kunsill 
Lokali ma kienx ikkonsultat biex jagħti l-opinjoni u l-veduti tiegħu rigward 
din l-attivita’ li saret fi propjeta’ pubblika. Huwa qal li skont il-Liġi, il-
Kunsill Lokali għandu jkun l-ewwel entita’ li tiġi ikkonsultata meta jkunu 
ser isiru attivitajiet u inizjattivi ta’ din ix-xorta fil-lokalita’.  
 
Wara diskussjoni, is-Sindku Dr. Christian Zammit propona u l-Kunsill 
qabel unanimament li għandna niktbu formalment lid-Dipartiment tal-
Artijiet sabiex nilmentaw dwar dan u nitolbu sabiex il-permess li ngħata 
mill-istess Dipartiment lis-Sur Rafael Labro jiġi irtirat immedjatament 
minħabba li s-Sur Labro qed jiċċarġja entrance free allegatament mingħand 
l-awtorizazzjoni neċessarja u minħabba li m’għandux polza ta’ 
assikuraazzjoni għal third party injuries u third party fatalities. 

 
 Bil-għan li jkollna l-kontroll sħiħ ta’ dak li jiġi organizzat fix-xelter tal-

Gwerra tal-Pjazza minn għaqdiet jew minn terzi persuni, il-Kunsillier 
Victor Curmi propona u l-Kunsill qabel unanimament li għandna nitolbu 
lid-Dipartiment tal-Artijiet sabiex l-imsemmi xelter jiġi devolut lill-Kunsill 
bid-drittijiet u l-obbligi kollha li tali devoluzzjoni ġġib magħha.  

 
 

5.4                Tweġibiet għall-Mistoqsijiet tal-Kunsilliera 

5.4.1 Il-Kunsillier Stefan Bajada staqsa dwar il-possibilita’ li jsir fire hydrant fi 

Vjal it-Tmienja ta’ Settembru. Il-Kunsill qabel li għandna niktbu lill-

Korporazzjoni għas-Servizzi tal-Ilma biex naraw il-post fejn dan jista’ jsir.  

 

5.4.2 Il-Kunsillier Victor Curmi staqsa dwar is-sigurta’ tal-lokalita’ tagħna fid-

dawl tal-inċidenti sfortunati li seħħew dan l-aħħar. Wara diskussjoni, il-

Kunsill qabel li għandna niktbu formalment lill-Ministeru tal-Intern sabiex 

jassigura li l-Għassa tal-Pulizija fix-Xagħra tibda tinfetaħ erbgħa u għoxrin 

siegħa kuljum u li jsiru r-rondi tal-pulizija kif kien isir fil-passat riċenti. Il-

Kunsill qabel ukoll li għandna niġbdu l-attenzjoni tal-istess Ministeru 

rigward il-ħtieġa urġenti li aktar Pulizija jiġu trasferiti lejn Għawdex sabiex 

ikun hawn aktar żamma tal-ordni u sorveljanza stretta tal-Liġijiet ta’ Malta. 

 

5.4.3 Il-Kunsillier Victor Curmi staqsa dwar il-possibilita’ li ssir laqgħa bejn il-

Kunsilliera, l-avukat Dr. Carmelo Galea LLD u r-residenti ta’ Triq Ta’ Ġorf 

rigward is-sitwazzjoni attwali tax-xogħlijiet fl-istess triq, liema xogħlijiet 

għandhom isiru mill-Ministeru għal Għawdex pero’ għadhom ma bdewx. 

Il-Kunsill qabel li għandna nitolbu aġġornament dwar dan ix-xogħol lis-Sur 

Lorry Apap, Assistent Direttur fil-Ministeru għal Għawdex, u li jekk ikun 

hemm il-ħtieġa, issir il-laqgħa proposta.  

 

5.4.4 Il-Kunsillier Victor Curmi staqsa dwar il-possibilita’ li tiġi irranġata bis-

siment parti minn Triq Ta’ Karkar minħabba s-sitwazzjoni ħażina li tinsab 

fiha. Il-Kunsill qabel li għandna nitolbu l-approvazzjoni tal-Ministeru għal 

Għawdex sabiex dan ix-xogħol isir mill-ħaddiema li jaqgħu taħt is-

superviżjoni tas-Sur Mark Gafa’.  

 

5.4.5 Il-Kunsillier Anthony Attard staqsa dwar il-possibilita’ li jsir tqaxxir ta’ 

parti minn Triq l-Għejun bil-hot asphalt. Il-Kunsill innota li din it-triq diġa’ 

ġiet inkluża fil-lista ta’ xogħlijiet li ser ikun qed iwettaq il-kuntrattur li 

rebaħ l-offerta tal-period contract tax-xogħol ta' patching fil-lokalita’ 

tagħna.  

 

 

5.5  Qari tal-Korrispondenza 

5.5.1 Ċirkulari numru 091/2019 maħruġa mill-Assoċjazzjoni tal-Kunsilli Lokali 
intitolata ‘Minuti Laqgħa tal-Eżekuttiv Nru. 23’. Il-Kunsill innota l-
kontenut. 

 
5.5.2 Ċirkulari numru 092/2019 maħruġa mill-Assoċjazzjoni tal-Kunsilli Lokali 

intitolata ‘Rapport mill-Assoċjazzjoni tal-Kunsilli Lokali – Rapport maħruġ 
mill-Uffiċċju tal-Awditur Ġenerali rigward il-ħaddiema mal-CWSEF’. Il-
Kunsill innota l-kontenut. 

 
5.5.3 Ċirkulari numru 17/2019 maħruġa mid-Dipartiment tal-Gvern Lokali 

intitolata ‘Komunitajiet’. Il-Kunsill innota l-kontenut. 
 
5.5.4 Ċirkulari numru 093/2019 maħruġa mill-Assoċjazzjoni tal-Kunsilli Lokali 

intitolata ‘Social Media Policy’. Il-Kunsill innota l-kontenut.  
 
5.5.5 Ċirkulari numru 094/2019 maħruġa mill-Assoċjazzjoni tal-Kunsilli Lokali 

intitolata ‘European Mobility Week – Permanent Sustainable Mobility 
Measures’. Il-Kunsill innota l-kontenut. 

 
5.5.6 Ċirkulari numru 095/2019 maħruġa mill-Assoċjazzjoni tal-Kunsilli Lokali 

intitolata ‘Inizjattivi Wasteserv’.  
 
5.5.7 E-mail mingħand is-Sur Mauro Carnati li fiha qed jistaqsi dwar il-

possibilita’ li jsir ftehim ta’ ġemellaġġ bejn il-Kunsill Lokali tax-Xagħra u 
l-Kunsill ta’ Cisano Bergamasco fl-Italja. Il-Kunsill innota l-kontenut.   

 
5.5.8 E-mail mid-Dipartiment tal-Gvern Lokali intitolata ‘Ismijiet ta’ Toroq’. Il-

Kunsill innota l-kontenut. 
 
5.5.9 E-mail mir-Reġjun Għawdex b’informazzjoni dwar il-Pre Budget 2020 

Document maħruġ mill-Ministeru tal-Finanzi. Il-Kunsill innota l-kontenut. 
 
5.5.10 Direttiva 3/2019 maħruġa mid-Dipartiment tal-Gvern Lokali intitolata 

‘Contracts Managers’. Il-Kunsill qabel li għandna nitolbu aktar gwida dwar 
din id-direttiva.   

5.5.11 Ċirkulari numru 098/2019 maħruġa mill-Assoċjazzjoni tal-Kunsilli Lokali 
intitolata ‘LESA End of Day Reports’. Il-Kunsill innota l-kontenut. 

 
5.5.12 Ċirkulari numru 099/2019 maħruġa mill-Assoċjazzjoni tal-Kunsilli Lokali 

intitolata ‘Invitation for Local Councillors for DELTA TECH WEEK’. Il-
Kunsill innota l-kontenut. 

 
5.5.13 E-mail mingħand Joe Mallia mill-Correct Termination Limited li fiha qed 

jitlob l-awtorizazzjoni tal-Kunsill sabiex isir update tas-sistema eżistenti 
tal-live streaming tal-laqgħat tal-Kunsill sabiex dawn jibdew jiġu mxandra 
on demand kif titlob il-Liġi. Il-Kunsill ma sabx oġġezzjoni.   

 
5.5.14 Ċirkulari numru 101/2019 maħruġa mill-Assoċjazzjoni tal-Kunsilli Lokali 

intitolata ‘Tindif ta’ culverts tal-ilma tax-xita’. Il-Kunsill qabel li għandna 
ninkarigaw lill-Perit Edward Scerri sabiex jagħmel lista ta’ dawn il-culverts 

bil-għan li jiġu mnaddfa mill-aktar fis.  
 
5.5.15 Ċirkulari numru 102/2019 maħruġa mill-Assoċjazzjoni tal-Kunsilli Lokali 

intitolata ‘Online Permitting System & Right of Way Mandate’. Il-Kunsill 
innota l-kontenut. 

 
5.5.16 Ċirkulari numru 103/2019 maħruġa mill-Assoċjazzjoni tal-Kunsilli Lokali 

intitolata ‘Żoni problematiċi – Caravans’. Il-Kunsill innota l-kontenut. 
 
5.5.17 Ċirkulari numru 104/2019 maħruġa mill-Assoċjazzjoni tal-Kunsilli Lokali 

intitolata ‘Priority Information Visit to the EU institutions – 28-30 October 
2019’. Il-Kunsill innota l-kontenut. 

 
5.5.18 E-mail mill-Gozo Business Chamber li fiha qed jistiednu rappreżentanza 

mill-Kunsilli Lokali ta’ Għawdex sabiex jattendu għal seminar bit-tema 
‘Digital Transformation of European Islands’ li ser issir nhar il-Ġimgħa 25 
ta’ Ottubru 2019 f’lukanda ewlenija f’Għawdex. Il-Kunsill innota l-
kontenut. 

 
5.5.19 E-mail mill-Wasteserv li fiha qed jitolbu l-awtorizazzjoni tal-Kunsill sabiex 

jibda jitpoġġa trakk li fih jintefa’ l-jablo, plastik, ħġieġ, karti u metall nhar 
ta’ Tnejn (darba kull tliet ġimgħat) mill-14 ta’ Ottubru ‘l quddiem. Dan it-

trakk huwa propost li jitpoġġa quddiem il-ġnien li hemm fil-pjazza tal-
Mitħna Ta’ Kola. Il-Kunsill ma sabx oġġezzjoni bil-kundizzjoni li dan it-
trakk ikun sorveljat.  

 
5.5.20 Ċirkulari numru 106/2019 maħruġa mill-Assoċjazzjoni tal-Kunsilli Lokali 

intitolata ‘Seminar dwar Provvediment ta’ Żvilupp u Implimentazzjoni ta’ 
Strateġiji Kulturali għall-Kunsilli Lokali u Kumitati Reġjonali’. Il-Kunsill 
innota l-kontenut. 

 
5.5.21 Ċirkulari numru 107/2019 maħruġa mill-Assoċjazzjoni tal-Kunsilli Lokali 

intitolata ‘LCA & GreenPak – TAIEX Peer to Peer Exchange with Local 
Councils from Belgium’. Il-Kunsill innota l-kontenut. 

 
5.5.22 E-mail mill-Ministeru tas-Saħħa li fiha qed jinforma lill-Kunsill li ser 

jingħata mill-ġdid is-servizz tal-vaċċin kontra l-influwenza staġjonali mill-
uffiċini amministrattivi tal-Kunsilli Lokali lir-residenti li għandhom minn 
55 sena ‘l fuq. Il-Kunsill qabel li għandu jipparteċipa f’din l-inizjattiva.  

 
5.5.23 E-mail mingħand Frank Buhagiar, rappreżentant tal-Kummissjoni għad-

Drittijiet tal-Persuni b’Diżabilita’, li fiha qed jitlob aġġornament dwar il-
proġett ta’ bini ta’ Ċentru Ċiviku fix-Xagħra li jkun aċċessibbli għall-
persuni b’diżabilita’. Il-Kunsill qabel li għandna ninfurmaw lis-Sur 
Buhagiar bid-deċiżjoni li ttieħdet illum rigward ir-rilokazzjoni tal-customer 

care office tal-Kunsill b’effett mit-2 ta’ Jannar 2020.  
 
 Il-Kunsillier Stefan Bajada irtira mil-laqgħa fit-8.15pm.   
 
5.5.24 E-mail mingħand Radu Gheorghe li fiha qed jitlob il-kollaborazzjoni tal-

Kunsill fl-organizazzjoni ta’ general fitness & aerobic classes għar-
residenti mid-9 ta’ Ottubru sat-18 ta’ Diċembru 2019. Il-Kunsill qabel li 
għandu jorganizza dawn is-sessjonijiet bl-istess kundizzjonijiet tas-snin 
preċedenti.  

 
5.5.25 E-mail mingħand Andre Barbara, head tal-customer care unit fi ħdan il-

kumpanija Maltapost plc, li fiha qed jinforma lill-Kunsill Lokali tax-
Xagħra li l-proposta tagħna ġiet evalwata u l-kumpanija ser terġa’ tibda 

tħalli l-pakketti postali ġewwa l-fergħa tax-Xagħra. Il-Kunsill innota l-
kontenut ta’ din l-email b’sodisfazzjon.  

 
5.5.26 Ċirkulari numru 108/2019 maħruġa mill-Assoċjazzjoni tal-Kunsilli Lokali 

intitolata ‘Komunikazzjoni bejn l-AKL u l-Kunsilli Lokali’. Il-Kunsill 
innota l-kontenut. 

 
5.5.27 Ċirkulari numru 109/2019 maħruġa mill-Assoċjazzjoni tal-Kunsilli Lokali 

intitolata ‘LOCAL4GREEN Project National Seminar’. Il-Kunsill innota l-
kontenut. 

 
5.5.28 Ċirkulari numru 110/2019 maħruġa mill-Assoċjazzjoni tal-Kunsilli Lokali 

intitolata ‘LESA Verifiċi Finanzjarji’. Il-Kunsill innota l-kontenut. 
 
5.5.29 E-mail mingħand Rosemary Bajada, Segretarja tal-Għaqda tan-Nar Xagħra 

VMB 1973, li fiha qed titlob il-kollaborazzjoni tal-Kunsill fl-organizazzjoni 
ta’ Christmas Market fi Pjazza l-Vitorja nhar il-Ħadd 8 ta’ Diċembru 2019 
mit-8am sal-4pm.  

 
Fuq proposta tal-Kunsillier Victor Curmi, il-Kunsill qabel li għandna niktbu 
lis-Sindku tal-Kunsill Lokali tar-Rabat Malta, is-Sur Sandro Craus, biex 
naraw kif nistgħu nkabbru l-livell ta’ dan is-suq tal-Milied biex hekk il-
Kunsill ikun kollaboratur ewlieni ta’ din l-attivita’.  

 
5.5.30 Ċirkulari numru 111/2019 maħruġa mill-Assoċjazzjoni tal-Kunsilli Lokali 

intitolata ‘Taħriġ fil-governanza u d-demokrazija għall-Membri Eletti fil-
Kunsilli Lokali’. Il-Kunsill innota l-kontenut. 

 
5.5.31 E-mail mill-Ministeru għat-Turiżmu b’informazzjoni dwar il-European 

Destination of Excellence (EDEN) Award for Health and Wellbeing 

Tourism. Applikazzjonijiet għal dan il-premju għandhom jiġu sottomessi sa 
mhux aktar tard mill-31 ta’ Ottubru 2019. Il-Kunsill innota l-kontenut. 

 
5.5.32 Ċirkulari numru 112/2019 maħruġa mill-Assoċjazzjoni tal-Kunsilli Lokali 

intitolata ‘Skema WiFi4EU’. Il-Kunsill qabel li għandu jipparteċipa f’din l-
iskema.  

5.5.33 E-mail mingħand Mary Anne Schembri, rappreżentanta tal-Aġenzija 
Nazzjonali tal-Litteriżmu fi ħdan il-Ministeru tal-Edukazzjoni, li fiha qed 
tinforma lill-Kunsill li l-Aġenzija aċċettat it-talba tagħna li tiġi organizzata 
sessjoni ta’ ‘Aqra Miegħi’ bil-Malti. Din is-sessjoni ser issir kull nhar ta’ 
Ħamis mit-3pm sal-4pm fil-librerija pubblika. Il-Kunsill innota l-kontenut. 

 
5.5.34 Ċirkulari numru 18/2019 maħruġa mid-Dipartiment tal-Gvern Lokali 

intitolata ‘Permessi maħruġa mill-Kunsilli Lokali skont L.S. 441.04’. Il-
Kunsill innota l-kontenut.  

 
5.5.35 E-mail mingħand is-Sur Christopher Galea, Direttur Gvern Lokali, li fiha 

qed jinforma lill-Kunsill Lokali tax-Xagħra li l-Ministru approva l-ħatra 
tas-Sinjura Josephine Sultana bħala Deputat Segretarju Eżekuttiv b’effett 
mill-5 ta’ Settembru 2019. Il-Kunsill innota l-kontenut.  

 
5.5.36 E-mail mill-Kumitat tal-Ġemellaġġi ta’ Chevaigné li fiha qed jinforma lill-

Kunsill Lokali tax-Xagħra li ser issir laqgħa ta’ ħbiberija bejn is-Sindki tal-
Kunsilli ta’ Mergo, Ix-Xagħra u Chevaigné nhar is-Sibt 9 u l-Ħadd 10 ta’ 
Novembru 2019. Il-Kunsill qabel li s-Sindku Dr. Christian Zammit għandu 
jattendi għal din il-laqgħa għan-nom tal-Kunsill.  

 
5.5.37 E-mail mingħand Richard Grech sabiex il-Kunsill jagħti n-no objection 

tiegħu sabiex tkun tista’ issir l-attivita’ Hilltop Rock fi Pjazza l-Vitorja nhar 
is-Sibt 16 ta’ Novembru 2019. Is-Sindku qal li ser jitkellem mas-Sinjura 
Maria Farrugia mid-Dipartiment tal-Kultura fi ħdan il-Ministeru għal 
Għawdex rigward din il-proposta.  

 
5.5.38 Talba mingħand Josmar Azzopardi, rappreżentant tax-Xagħra Scouts 

Group, li fiha qed jitlob in-no objection tal-Kunsill sabiex tkun tista’ ssir 
attivita’ tal-iscouts fi Pjazza l-Vitorja nhar is-Sibt 19 u l-Ħadd 20 ta’ 
Ottubru 2019, liema attivita’ mhux se tinvolvi spejjeż lill-Kunsill. Il-
Kunsill aċċetta din it-talba.   

 
 
5.6  Ilmenti mir-residenti 

5.6.1 Talba mingħand Grace Bonello ta’ Pjazza l-Vittorja sabiex isiru sinjali li 

jipprojbixxu l-ipparkjar madwar metru fuq kull naħa tal-garaxx tar-

residenza tagħha. Il-Kunsill ma aċċettax din it-talba fil-preżent.   

 

5.6.2 Talba mingħand Mark Gafa’ ta’ Triq Ġużeppi Grech sabiex issir sleeping 

policeman f’din it-triq. Il-Kunsill ma aċċettax din it-talba. 

 

5.6.3 Talba mingħand Michael Xerri ta’ Triq Ta’ Bertrija sabiex titranġa l-

bankina quddiem ir-residenza tiegħu. Il-Kunsill qabel li dan ix-xogħol 

għandu jsir. 

 

5.6.4 Talba mingħand Victoria Camilleri ta’ Triq it-Tiġrija sabiex titwaħħal 

tabella ‘Tarmix Żibel Hawn’ fuq il-bankina tal-iskola primarja. Il-Kunsill 

qabel li din it-tabella għandha titwaħħal. 

 

5.6.5 Talba mingħand Tereżina Debono ta’ Triq San Ġorġ Preca sabiex titranġa l-

bankina quddiem ir-residenza tagħha. Il-Kunsill qabel li dan ix-xogħol 

għandu jsir. 

 

5.6.6 Talba mingħand Joseph Farrugia ta’ Triq Jannar sabiex terġa’ ssir tappiera 

fuq il-bankina tar-residenza tiegħu. Il-Kunsill qabel li dan ix-xogħol għandu 

jsir. 

 

5.6.7 Talba mingħand Enzo Agius ta’ Triq Brieret sabiex isiru sinjali li 

jipprojbixxu l-ipparkjar faċċata tar-residenza tiegħu peress li qed ikun 

hemm problema biex vetturi joħorġu mill-garaxx. Is-Sur Agius għandu l-

awtorizazzjoni bil-miktub tas-sid tar-residenza tal-faċċata biex ikunu 

jistgħu jsiru dawn is-sinjali. Il-Kunsill qabel li għandna nibagħtu din it-

talba għall-approvazzjoni ta’ Transport Malta. 

 

5.6.8 Talba mingħand Joseph Gauci ta’ Triq Knisja sabiex isiru sinjali li 

jipprojbixxu l-ipparkjar quddiem Sqaq ix-Xagħri fl-istess triq. Il-Kunsill 

qabel li għandna nibagħtu din it-talba għall-approvazzjoni ta’ Transport 

Malta. 

5.6.9 Talba mingħand Helen Mercieca ta’ Triq Marija Bambina sabiex tiġi 

rilokata l-bus stop li hemm quddiem ir-residenza tagħha. Fuq proposta tal-

Kunsillier Victor Cumi, il-Kunsill qabel li din il-bus stop għandha tiġi 

rilokata għal ħdejn il-Mitħna Ta’ Kola. Ser nibagħtu din it-talba għall-

approvazzjoni ta’ Transport Malta.  

 

5.6.10 Talba mingħand Carmen Sultana ta’ Triq l-Imqades sabiex tiġi rilokata l-

bus stop li hemm quddiem ir-residenza tagħha. Fuq proposta tal-Kunsillier 

Victor Cumi, il-Kunsill qabel li din il-bus stop għandha tiġi rilokata fil-

kantuniera bejn Triq Imqades u Vjal it-Tmienja ta’ Settembru. Ser nibagħtu 

din it-talba għall-approvazzjoni ta’ Transport Malta.  

 

5.6.11 Talba mingħand Lorry Attard ta’ Triq Ġnien Imrik sabiex titranġa l-bankina 

quddiem ir-residenza tiegħu. Il-Kunsill qabel li dan ix-xogħol għandu jsir. 

 

5.6.12 Talba mingħand Joseph Cordina ta’ Triq Għonqa sabiex titranġa r-rampa 

tal-garaxx quddiem ir-residenza tiegħu. Il-Kunsill qabel li dan ix-xogħol 

għandu jsir. 

 

5.6.13 Talba mingħand Joseph Cassar ta’ Triq Ġnien Xibla sabiex jitranġa ħajt tas-

sejjieħ imwaqqa’ għat-triq fi Triq Għajn Ħosna. Il-Kunsill qabel li dan ix-

xogħol għandu jsir. 

 

5.6.14 Talba mingħand Casimiro Sultana ta’ Triq it-Tiġrija sabiex jitranġa ħajt tas-

sejjieħ imwaqqa’ għat-triq fi Triq Għajn Ħosna. Il-Kunsill qabel li dan ix-

xogħol għandu jsir. 

 

5.6.15 Talba minghand Maureen Micallef ta’ Triq Marsalforn sabiex isiru tabelli 

ta’ ‘Go slow – take care of cats crossing’.  Il-Kunsill ma aċċettax din it-

talba. 

 

5.6.16 Talba mingħand Jason Gauci ta’ Triq Marsalforn sabiex issir rubbish stand 

bil-hooks f’tarf Triq Għajn Qamar. Il-Kunsill ma aċċettax din it-talba. 

5.6.17 Talba minghand Renato Bigeni ta’ Triq Marsalforn sabiex isiru sinjali li 

jipprojbixxu l-ipparkjar fil-kantuniera tas-sqaq sabiex ikun jista’ jidħol u 

joħroġ faċilment minn dan l-isqaq. Il-Kunsill qabel li għandna nistennew lil 

Transport Malta timplimenta t-traffic management fi Triq Marsalforn qabel 

ma nressqu din it-talba għall-approvazzjoni.  

 

5.6.18 Talba minghand Carmen Mercieca ta’ Triq San Ġużepp sabiex titwaħħal 

tabella biex jinġabar il-ħmieġ tal-klieb maċ-ċint li jinsab fl-istess triq. Il-

Kunsill qabel li din it-talba għandha titwaħħal.   

 

5.6.19 Talba mingħand Emmanuel Teuma ta’ Triq il-Kumittiva sabiex jitnaddaf 

passaġġ pubbliku fl-inħawi ta’ Għajn Ħosna. Il-Kunsill qabel li dan ix-

xogħol għandu jsir.  

 

5.6.20 Talba mingħand Monique Gatt ta’ Triq Sruġ sabiex isir doggy bin f’din iż-

żona. Il-Kunsill aċċetta din it-talba.   

 

5.6.21 Talba mingħand is-Sindku Dr. Christian Zammit sabiex issir bozza fil-

kantuniera bejn it-toroq Kortoll u Sruġ peress li qed ikun hemm ħafna dlam 

f’din iż-żona. Il-Kunsill qabel li għandna nibagħtu din it-talba għall-

approvazzjoni tal-Korporazzjoni Enemalta.  

 

5.6.22 Talba mill-Kunsillier Stefan Bajada sabiex il-Kunsill jitlob formalment lill-

Pulizija sabiex l-Għassa tal-Pulizija fix-Xagħra tibda tiftaħ erbgħa u 

għoxrin siegħa kuljum. Din il-materja diġa’ ġiet diskussa aktar kmieni 

matul din il-laqgħa.  

 

5.6.23 Talba mill-Kunsillier Stefan Bajada sabiex il-Kunsill jorganizza korsijiet 

għall-anzjani tat-tablets. Il-Kunsill aċċetta din it-talba u ser niċċekkjaw 

mas-Sur Ian Attard rigward il-possibilita’ li dawn il-korsijiet jiġu mmexxija 

minnu.  

 

5.6.24 Talba mill-Kunsillier Stefan Bajada sabiex norganizzaw xi attivita’ bil-

kollaborazzjoni tad-Dipartiment tal-Protezzjoni Ċivili fil-lokalita’ tagħna. 

Il-Kunsill qabel li għandna niċċekkjaw ma’ dan id-Dipartiment biex naraw 

x’tip ta’ attivitajiet jistgħu jsiru f’dan ir-rigward.  

 

5.6.25 Talba mill-Kunsillier Stefan Bajada sabiex il-Kunsill Lokali tax-Xagħra 

jikkollabora ma’ Kunsilli Lokali oħrajn għal għaqda li ser titwaqqaf 

dalwaqt fi ħdan is-Segretarjat Parlamentari tal-Onorevoli Clifton Grima. Il-

Kunsill qabel li għandna nistennew aktar dettalji dwar din l-għaqda qabel 

nikkommettu ruħna dwarha.  

 

5.6.26 Talba mingħand Michael Xerri sabiex jitranġa ħajt tal-kantun imwaqqa’ 

għat-triq fi Triq Għajn Damma. Ir-resident qed jitlob li jingħata l-materjal u 

x-xogħol ser jagħmlu hu. Il-Kunsill aċċetta din it-talba.  

 

5.6.27 Talba mingħand Vincent Sultana sabiex jitranġa ħajt tal-kantun imwaqqa’ 

għat-triq fl-inħawi tal-Fellies. Il-Kunsill qabel li dan ix-xogħol għandu jsir. 

 

5.6.28 Talba mingħand Emmanuel Bonello sabiex issir mera quddiem ir-residenza 

tiegħu. Il-Kunsill qabel li dan ix-xogħol għandu jsir. 

 

5.6.29 Talba mingħand Pawlu Mercieca ta’ Triq it-28 ta’ April 1688 sabiex il-

Kunsill jagħti no objection għal reserved parking bay għad-disabled 

quddiem ir-residenza tiegħu. Il-Kunsill aċċetta din it-talba. 

 

5.6.30 Talba mingħand Victor Agius ta’ Vjal it-Tmienja ta’ Settembru sabiex isir 

xogħol ta’ manutenzjoni fuq is-sistema tac-CCTV cameras fil-playing field 

fl-istess triq. Il-Kunsill qabel li għandna nġibu stima ta’ kemm ser jiġi jiswa 

dan ix-xogħol.  

 

5.6.31 Talba mingħand l-Assistant Principal Josephine Sultana sabiex il-Kunsill 

Lokali jalloka budget ta’ madwar € 250 sabiex jinxtraw il-kotba Maltin li 

ħarġu riċentament minħabba li jkun hemm domanda kbira għalihom. Il-

Kunsill aċċetta din it-talba. 

 

5.6.32 Talba mingħand l-Assistant Principal Josephine Sultana sabiex il-Kunsill 

Lokali jorganizza attivita’ mill-anzjani u Kunsilliera għall-anzjani li ma 

joħorġux fi djarhom. Il-Kunsill aċċetta din it-talba u ser naraw kif din l-idea 

tista’ tiġi żviluppata.  

 

5.6.33 Talba mingħand Tereża Xuereb ta’ Triq Santa Eliżabetta, Xewkija, sabiex 

jitranġa ħajt tas-sejjieħ imwaqqa’ għat-triq fi Triq l-Għejun. Il-Kunsill 

qabel li dan ix-xogħol għandu jsir. 

 

5.6.34 Talba mingħand is-Sindku Dr. Christian Zammit sabiex isiru sinjali li 

jipprojbixxu l-ipparkjar metru fuq kull naħa tal-garaxx tar-residenza numru 

8 fi Triq Mannar. Il-Kunsill qabel li għandna nibagħtu din it-talba għall-

approvazzjoni ta’ Transport Malta. 

 

 

5.7 Konsiderazzjoni u Approvazzjoni tal-iskeda ta’ pagamenti 

 

5.7.1 Is-Segretarju Eżekuttiv Ivan Attard ippreżenta l-iskeda ta’ pagamenti għall-

konsiderazzjoni u l-approvazzjoni tal-Kunsilliera preżenti.  

 

5.7.2 L-iskeda ta’ pagamenti kif preżentata ġiet approvata unanimament. 

 

 

5.8  Tmiem tal-laqgħa u data tas-seduta li jmiss 

 

5.8.1 Il-laqgħa tal-Kunsill intemmet fid-8.50pm u ġiet aġġornata b’mod unanimu 

għal nhar it-Tnejn 28 ta’ Ottubru 2019 fis-6.00pm b’aġenda li tkun 

komunikata aktar ‘il quddiem. 

 

 

IFFIRMATA               IFFIRMATA 

 

Dr. Christian Zammit        Ivan Attard 

Sindku             Segretarju Eżekuttiv 


